
En profunda tristezia prendein nus cumiau da

Giulia Savoldelli-Derungs
1-11-1913 –  28-9-2004

Suenter cuorta malsogna ei nossa cara mumma, sira, tatta, sora e quinada sedurmentada oz
pascheivlamein.
Nus tenin tei en buna memoria ed engraziein per tut quei che ti has fatg per nus.

Cumbel/Vella, ils 28 da settember 2004 

Milli ed Adolf Derungs-Savoldelli,
cun Patrizia e Mirella

Nelly ed Erwin Caduff-Savoldelli,
cun Jlona

Guido e Carola Savoldelli-Peek,
cun Julia

Giannina e Max Stähli-Savoldelli,
cun Carla e Franca

Bruno e Hazel Savoldelli-Myerscough
Maya Savoldelli-Camenisch
parents ed amitgs

Il survetsch divin da bara ha liug venderdis, igl 1. d'october 2004 a Pleiv. Partenza allas
13.30 dalla baselgia s. Roc a Vella.
La deposiziun dall'urna ha liug pli tard el stretg ravugl dalla famiglia. 
Enstagl da flurs veglien ins seregurdar dalla Casa da vegls e da tgira, Cumbel, CP 70-9991-8.

R513-393094

Adressa da malencurada:

Milli Derungs-Savoldelli
Casa sut Crestas
7143 Morissen

FOTO A. BEELI

■ LA PLEMA D’AUR

La libertad è manevla (12)
Cuntinuaziun dal numer 11

«Onda, la scolasta ò adegna da mur-
magner sur digls sies A’s. En’eda è ella sa
durmantada ainten scola, ed igls pen-
sums fò ella er mai.» 

«E chegl uscheia?» ò mi’onda lia sa-
veir tot surstada.

«Na ella dei mansignas, er ia sa screi-
ver bels A’s», vaia cunterdetg tot agitada. 

«Bagn, ella è la mendra scolara dalla
classa. Ia sa mianc, scu tgi va savia metter
segl mond uscheia ena mattatscha schle-
ta. Er ainten tgesa è ella adegna mendra
tgi Natascha. Dapertot», ò mia mamma
detg ed agiuntond «e dasperas è Natascha
en’usche tgera e pulita. La miglra e la pi
bela mattatschigna digl mond. U betg,
Natascha?» 

«Ea mamma», ò Natascha raspundia.
«Ma tge malperderta, tgi te ist», ò

mia onda murmagnea. Da lez taimp na
saveva betg ma dustar. Ia sung daventa-
da tresta e sung lippada sen mia tgom-
bra. Plangsia sunga ma tarada sen mies
letg e va betg bargia, na, ia va ma giavi-
schia da pudeir esser morta. Ia va pudia
pansar a navot, va pudia vaseir e santeir
nign. Indifferenta scu ena platta sunga
stada tarada sen mies letg e leva ma dur-
mantar e mai ple veir da ma dasdar. Ain-
ten igl fons desideri da pudeir esser mor-
ta sunga alloura daveiras ma durmanta-
da. Ma cuvert cun igl tarbet n’am vaia
betg, chegl vessa betg mirito. 

Ja ma saint scu ena planta sainza
rieischs e scorsa. Mintga dumang vigna
dasdada da dus seras tgi am seran or. El-

las am distanztgeschan dalla libertad,
dalla veta ed ansomma da tot chegl tgi è
chior. Las mias ureglias santissan schi
gugent las ondas dalla mar. Schi gugent
vasessa las bartgas sen lour veias, ellas sa-
nodan tar la proxima riva. 

Igl mies magung ò da magler avonda
però mia olma pitescha. Els am dattan
pillas, pillas tgi quietteschan, tg’am fon
cuntaintas, pillas per tot. 

Cura tgi er anc libra alloura geva ter
Vladimir u schiglio tar ensatgi tgi veva
pers sia muntada, ansemen bavivans per
amblidar. Però nous bavivan an dus,
partivan noss mals ed ans rachintavan
da noss desideris u schiglio istorgias tgi
tots tgi savevan tgi ellas na pon mianc
esser la verdad.

A co maglia pillas, adegna da plessas

ed anc da plessas. Pero nizigier nizegigl
navot. Mender pogl mianc neir pertge
laschigl betg eir me mia atgna veia? Per-
tge, savaron els sezs betg. 

Schi egn digls mies mangs tign l’oter
schi igls stossa lascher eir dapart. I fò
mengia mal da neir pertscherta tgi va
nigns sentimaints, els en crapos. Mianc
ainten igl partratg fissigl pussebel da veir
gugent mamezza. En tal partratg e scu-
mando. Cura tgi vei mamezza ainten igl
spievel untga mia îgleida mia sumbrei-
va. Mies vaseir or è treid, però chegl tgi
sa zoppa davos è anc mender. 

Nadia Scarpatetti, Parsonz

Cuntinuaziun suonda

Nova ura rumantscha
■ (lr) La bischutaria Zoppi a Flem ha
creà in’ura rumantscha. Quella è uss
en vendita sco ura dad umens. Ina ver-
siun da dunnas suonda sin la fin da
l’onn. Adina puspè vegniva dumandà
suenter in’ura rumantscha. Clientella
potenziala era damai avant maun. Per-
quai è la bischutaria Zoppi da Flem sa
decidida da crear in’ura rumantscha.
Suenter las bunas experientschas fatgas
cun las duas uras «Flims» e «Laax» –
ch’eran dentant plitost uras da reclama –
ha la bischutaria Zoppi creà uss ina
vair’ura rumantscha e quai en quatter
versiuns. L’ura rumantscha è ina ura da
qualitad, producida en Svizra, cun
chascha d’atschal, vaider da safir, pro-
tecziun d’aua, mecanissem da quarz.

L’ura dad umens po vegnir retratga

en quatter versiuns cun in plat da l’ura
alv, nair, surdorà u argientà. L’ura da
dunnas suonda sin la fin da l’onn.

L’ura rumantscha pon ins retrair da las bi-
schutarias Zoppi a Flem e Cuira, Bott a Puntra-
schigna e da la Lia rumantscha per il pretsch
da fr. 250.–.

Artists en «discussiun»
cun Alois Carigiet

(lq) Questa sera ha liug ella Gallaria
Planaterra a Cuera la vernissascha
«Sika e Du-an Sekela el dialog cultu-
ral cun Carigiet, Giacometti, Kauf-
mann, Kirchner, Segantini e Picas-
so». Ils dus artists Sika e Du-an Seka-
la derivan dalla Pologna e dalla Slo-
vachia e sefatschentan culs artists che
han giu per gronda part stretgas rela-
ziuns cul Grischun. «A Sika dattan
ils artists grischuns impuls, enrihe-
schan las colurs per munds emoziu-
nals», scriva Simon Berther en in
communicau da pressa. L’exposiziun
cuoza tochen ils 24 d’october, min-
tgamai il gliendisdis tochen vender-
dis dallas 8.15 entochen allas 22.00.

